
BY SOVIET REGIONAL ETHNOGRAPHERS OF THE DEGGARON MOSQUE 

Gadoev Dadaxon Khayrulloyevich 
Independent Researcher at Bukhara State University 

Abstract. This article analyzes the historical and architectural features of the Deggaron Mosque and examines the 
process of its study by Soviet scholars and ethnographers. The research considers the mosque’s construction 
stages, planning solutions, and scientific conclusions derived from archaeological observations. In addition, the 
approaches of Soviet researchers, the evaluation of their works as sources, and the mosque’s role in entering 
scholarly discourse are highlighted. The article systematically examines the history of research on the Deggaron 
Mosque, substantiating the significance of this monument in the context of contemporary architectural heritage. 

Keywords: Deggaron Mosque, Architectural monument, Soviet ethnography, Archaeological research, Historical 
sources, Construction techniques, Planning solutions, Architectural analysis, Soviet-era scholarly studies, History 
of research, Local academic school, Architectural heritage, Study of religious buildings, Scientific approach, 
Historical and cultural heritage. 

DEGGARON MASJIDINING SOVET O‘LKASHUNOSLARI TOMONIDAN 
O‘RGANILISHI 

Gadoyev Dadaxon Xayrulloyevich 
Buxoro davlat universiteti mustaqil tadqiqotchisi 
https://orcid.org/0000-0002-2596-3933  
E-mail: dadaxonteacher1989@mail.ru  

Annotatsiya. Ushbu maqolada Deggaron masjidining tarixiy-arxitektura xususiyatlari va uning Sovet davri 
olimlari hamda oʻlkashunoslari tomonidan oʻrganilish jarayoni tahlil qilinadi. Tadqiqot davomida masjidning 
qurilish bosqichlari, rejalashtirish yechimlari va arxeologik kuzatuvlar asosida shakllangan ilmiy xulosalar koʻrib 
chiqiladi. Shuningdek, sovet olimlarining yondashuvi, ularning ishlari manba sifatida baholanishi hamda mazkur 
yodgorlikning ilmiy muomalaga kirib kelishidagi oʻrni yoritiladi. Maqola Deggaron masjidining oʻrganilish tarixini 
tizimli ravishda tahlil etib, yodgorlikning bugungi arxitektura merosidagi ahamiyatini asoslab berilgan. 

Kalit soʻzlar: Deggaron masjidi, Arxitektura yodgorligi, Sovet oʻlkashunosligi, Arxeologik tadqiqotlar, Tarixiy 
manbalar, Qurilish texnikas, Rejalashtirish yechimi, Arxitektura tahlili, Sovet davri ilmiy izlanishlari, Oʻrganilish 
tarixi, Mahalliy ilmiy maktab, Meʼmoriy meros, Diniy inshootlar tadqiqoti, Ilmiy yondashuv,Tarixiy-madaniy 
meros. 

DOI: https://doi.org/10.47390/SPR1342V6I1Y2026N03  

Kirish. Karmana tumani markazining 30 

kilometr gʻarbidagi Hazora qishlogʻi yonida 

Movarounnahrdagi eng qadimgi masjidlardan 

biri Deggaron masjidi joylashgan. Ushbu masjid 

Markaziy Osiyo oʻrta asrlar meʼmorchiligida 

qadimiy va betakror meʼmoriy konstruksiyaga 

ega boʻlgan yagona inshoot desak mubolagʻa 

boʻlmaydi. 

https://orcid.org/0000-0002-2596-3933
mailto:dadaxonteacher1989@mail.ru
https://doi.org/10.47390/SPR1342V6I1Y2026N03

Deggaron masjidi — zamonaviy Oʻzbekiston hududida saqlanib qolgan eng qadimiy 

islomiy binolaridan biridir. Soʻnggi tadqiqotlarga koʻra, masjidning qurilgan vaqti taxminan XI 

asrga toʻgʻri keladi. U Meʼmoriy yodgorliklarning Davlat reyestriga kiritilgan, Roʻyxat №44. 

Uzoqdan qaralganda, tekis dasht hududi joylashgan Hazora qishlogʻidagi Deggaron 

masjidining silueti1 yaqqol koʻzga tashlanadi2. Masjid zardushtiylar davri meʼmorchiligi 

uslubida qurilgan. 

 

1937-yilgi Deggaroni masjidi (1-rasm) 

Hazorada joylashgan mazkur masjid 1934-yilda A.Y. Yakubovskiy rahbarligidagi Davlat 

Ermitaji hamda Uzkomstaris ekspeditsiyasi tomonidan aniqlangan boʻlib, hozirgi kunda davlat 

muhofazasida turadi [3-17]. Ekspeditsiya davomida maʼlum boʻlishicha, qadimiy masjid 

avvalroq barpo etilgan masjid oʻrnida qad rostlagan, shuningdek, bino atrofida qadimiy turar-

joy xarobalari qoldiqlari ham topilgan. Ehtimol, qadimiylik boʻyicha bu masjidni qadimiy 

meʼmorchilikning yana bir asari – XII asrda Buxoroda qurilgan Magoki-Attor masjidi bilan 

solishtirish mumkindir. Masjid shahar xarobasining (qadimgi qalʼa hududining) janubi-gʻarbiy 

qismida, Zarafshon daryosining chap qirgʻogʻida joylashgan. Qalʼaning qadimiy nomi hozircha 

aniqlanmagan. Qalʼa yaqinida hunarmandchilikka ixtisoslashgan shaharchada asosan qozon 

(deg) ishlab chiqarishga moʻljallangan kulolchilik buyumlari tayyorlangan. Shuningdek, yaqin 

atrofda joylashgan Avliyo Deggaron maqbarasi mahalliy kulollar homiysi kultiga bogʻliq 

boʻlgani ehtimol qilinadi. Shu bois masjidning nomi ham mazkur kult bilan izohlanadi. 

Adabiyotlar tahlili va metodologiyasi: Yodgorlikning qisqacha tavsifi V.A. Shishkin 

tomonidan tuzilgan, rejasi esa A.Y. Yakubovskiyning Dala kuzatuv kundaligida saqlangan. 

Keyinchalik ushbu masjid N.Zasipkin tomonidan ham qayd etilgan[. Yodgorlik xorijiy 

                                                           
1 Shakl va narsalarning tekis yuzada yaratilgan bir tusdagi tasviri. 
2 1940-yilda Oʻzbekiston SSRning Sanʼatshunoslik ilmiy-tadqiqot instituti tomonidan Qashqadaryo viloyatiga monumental 
meʼmorchilik yodgorliklari va xalq uy-joy meʼmorchiligini oʻrganish, shuningdek Hazora qishlogʻidagi masjidni tekshirish 
maqsadida ekspeditsiya uyushtirilgan. Ekspeditsiya materiallarining bir V.Varonina Hazora masjidi maqolasida oʻz aksini topgan. 

adabiyotlarda ham tilga olinadi. Biroq mavjud manbalarning birortasida uning shakli va batafsil 

oʻlchovlariga oid toʻliq tahlili keltirilmagan[17-45]. 

 

Degarron masjidining 1937-yilgi koʻrinishi muallif N.Zasipkin (2-rasm) 

1940-yil kuzida V.Voronina va arxeolog S.Kabanov bilan hamkorlikda Deggaron 

masjidida tadqiqot olib boradilar. Tadqiqot davomida masjid batafsil oʻrganish amalga 

oshiriladi hamda poydevorlarini aniqlash maqsadida shurf qaziladi. 

A.Y. Yakubovskiy masjidni Ismoil Somoniy davriga yoki undan ham oldingi davrga 

mansub deb hisoblaydi. A.Y. Yakubovskiy masjidni bu davrda sanalishiga quyidagi omillar asos 

boʻlgan: binoning markaziy peshtoqsiz kompozitsiyasi; meʼmoriy shakllarining xususiyatlari, 

Ismoil Somoniy maqbarasida qoʻllangan gʻishtlarga mutlaqo oʻxshash gʻisht oʻlchamlarining 

mavjudligi, masjidning sitadel1 devori yaqinida joylashganligi, shuningdek, shahar xarobasida 

X asrdan keyingi davrga oid keramikaning topilmaganligi asos boʻlgan. Shuni ham alohida 

taʼkidlash kerakki, keltirilgan ayrim dalillar aslida sanani toʻgʻri belgilash uchun yetarli isbot 

boʻla olmagan. 

Peshtoqsiz kompozitsiya kam uchrasa-da, keyingi davrlarda bunday peshtoqlar 

uchratish mumkin. Jumladan, XI asrlarga (qoraxoniylar) mansub Safed Bulon qishlogʻidagi 

Shoh-Fozil maqbarasi. Shuni taʼkidlash joizki, masjidning sharqiy devori XX asrda qayta terilgan 

boʻlsa-da, oʻtmishda ham peshtoq mavjud boʻlmaganligi eng ehtimoliy hol sifatida baholanadi. 

V.Varoninaning maʼlumot berishicha Buxorodagi Ismoil Somoniy maqbarasida qoʻllangan gʻisht 

oʻlchamlari Hazrora masjidi gʻishtlari bilan toʻliq mos kelmagan, faqat oʻxshashligini taʼkidlaydi. 

Haqiqatan ham yodgorlikning shakli ancha arxaik boʻlib, uning qadimgi kelib chiqishini 

koʻrsatadi. Biroq masjidning aniq davrlashtirish masalasiga alohida toʻxtalish lozim. 

Deggaron masjidi oʻzining arxitektura va konstruktiv xususiyatlari bilan alohida 

qiziqarli obyekt sifatida eʼtiborni tortadi. Oʻrta Osiyo meʼmoriy yodgorliklarida qurilish 

materiali sifatida asosan pishiq qilinmagan loy va xom gʻisht qoʻllanib, qurilish texnikasi vaqt 

oʻtishi bilan asta-sekin takomillashib borgan. Maʼlum yodgorliklar orasida pishiq gʻishtdan 

foydalanilgan eng dastlabki namunalar X asrga taalluqli boʻlib, bunga Buxorodagi Ismoil 

Somoniy maqbarasi misol boʻla oladi. 

Hazora qishlogʻidagi masjid aralash qurilish texnikasida barpo etilgan boʻlib, uning 

yopmalari va ustunlari pishiq gʻishtdan, devorlari esa xom gʻishtdan qurilgan. Baʼzi oʻziga xos 

konstruktiv elementlar yodgorlikni oʻz turiga mansub alohida konstruktiv hodisa sifatida 

                                                           
1 Sitadel (citadel) — bu shahar yoki qalʼani himoya qiluvchi asosiy istehkom, qalʼaning oʻzagi hisoblanadi. Bu koʻpincha shahar 
devorlari ichida joylashgan eng kuchli va mustahkam qismi boʻlib, dushman hujumi paytida soʻnggi tayanch nuqtasi vazifasini 
oʻtaydi. Shuningdek, bu atama koʻp hollarda himoyaviy ahamiyatga ega boʻlmagan joylar uchun ham, “asosiy tayanch” yoki 
“markaz” degan maʼnoda metaforik tarzda ishlatilishi mumkin. 

baholash imkonini beradi. Inshootning umumiy shakli ham oʻziga xos boʻlib, uni boshqa 

yodgorliklardan ajratib turadi (3-rasm). 

Deggaron masjidi rejasi deyarli kvadrat shaklga ega boʻlib, tashqi oʻlchamlari 15,0 m va 

16,6 m, ichki oʻlchamlari esa 13,75 m va 12,25 m ni tashkil etadi (4-rasm). Inshoot toʻqqizta 

gumbaz bilan qoplangan boʻlib, markaziy gumbaz qolganlariga nisbatan balandroq turadi. 

Gumbazlar devorlarga hamda masjid ichidagi toʻrt yirik yumaloq ustunga tayanuvchi oʻtkir 

yoysimon kamarlarga tayanadi. Xom gʻishtdan qurilgan devorlar ichkaridan ham, tashqaridan 

ham loy-somon bilan suvalgan. Gumbazlar esa pishiq gʻishtdan barpo etilgan boʻlib, ichki 

tomoni ochiq qoldirilgan, tashqi tomoni esa loy-somon qorishmasi bilan qoplangan. Kamarlari 

va ustunlari ganch (alebastr) bilan silliqlangan. 

 

Deggaron masjidining XX asr boshida janubi-gʻarbdan koʻrinishi (3-rasm) 

Masjidning sharqiy qismidagi uch gumbaz va ularga mos devorlar keyinchalik barpo 

etilgan. Uzkamstaris Ulugovaning taʼkidlashicha, ular XX asr boshlarida qulab tushgan 

qismlarning oʻrniga qayta tiklangan. Gumbaz qadimiy kvadrat poydevorining eski gʻishtlaridan, 

devorlar esa zamonaviy pishiq gʻishtdan boʻsh chokli (pustoşovka) usulida terilgan. Devorlar 

ichkaridan ham, tashqaridan ham suvalmagan holda saqlangan (1940-yildagi V. Varonina 

kuzatuvi). Masjidga janub va sharq tomonidan tutashgan ayvon sharqiy devor bilan bir vaqtda 

qurilgan boʻlib, alohida arxitektura xususiyatiga ega emas. Yogʻoch ustunlar ostiga qoʻyilgan 

marmar plitalar esa keyingi davrlarga mansub boʻlib, ehtimol yaqin atrofdagi qabristondan 

olingan boʻlishligi taxmin qilinadi. 

Deggaron masjidining sxemasi (4-rasm) 

Masjidning eski xom gʻisht devorlari yuqoriga koʻtarilgan sari keskin torayib borgan. 

Balandligi 6 metrdan ortiq boʻlgan bu devorlarning pastki qismi 1,5 metr qalinlikda, gumbazlar 

qismida esa bir necha qator pishiq gʻisht bilan tugallangan boʻlib, qalinligi 30 santimetrdan 

biroz oshadi. Shunday konstruksiya tufayli masjidning asrlarga bardosh berib saqlanib 

qolganligi hayratlanarlidir. Devorning ichki yuzasi tik holda qolgan boʻlsa, tashqi yuzasida 

ancha ogʻish kuzatiladi. Ushbu holat kamarlar va gumbazlardan tushadigan yon bosimni 

bartaraf etish zaruratidan kelib chiqqan. 

Yangi sharqiy devor tik holatga ega boʻlib, sharq tomonga chiqadigan eshik va ikkita 

taxta-panjarali deraza mavjud. Janubiy devordagi yoriqlar esa keyingi davrga mansub. Bino 

ichidagi gʻarbiy devorning poygohi ganch bilan suvalgan boʻlib, zinaga oʻxshash shaklni hosil 

qilgan; bu zina oʻrtasida devordan biroz boʻrtib chiqqan va ganch bilan suvalgan mehrob bilan 

uzilib qolgan (5-rasm). Mehrobning hozirgi koʻrinishi yaqinda barpo etilgandek taassurot 

qoldiradi, uning dastlabki shakli maʼlum emas. Shimoli-gʻarbiy burchakda esa uch qoʻpol 

zinadan tashkil topgan minbar joylashgan boʻlib, u xutba oʻqiladigan joyni anglatadi. 

Degarron masjidining mehrobli devoir (5-rasm) 

Muhokama. Masjidning arxitektura va konstruktiv jihatdan eng diqqatga sazovor 

unsurlaridan biri uning ustunlaridir. Ustunlarning perimetri 3.90 dan 4.14 metrgacha, diametri 

esa taxminan 1.24 dan 1.32 metrgacha yetadi. Ustun tanasi pishiq gʻishtdan navbatma-navbat 

joylashtirilgan qatlamlar bilan terilgan boʻlib, bir qator “qirrasi bilan”, uch qator esa “yassi” 

holatda terilgan. Ushbu gʻisht terish usuli jami olti marta takrorlangan. Ganch bilan suvalgan va 

choklari silliqlangan terim yuzasi tekis, jilo berilgan boʻlib, yoqimli va nafis teksturaga ega. 

Masjidning hozirgi pol darajasi ustunlarning asos qismini yashirib turadi va faqat 

tashqariga chiqib turgan halqa qismi koʻrinadi, aynan shu halqaning mavjudligi ustunlarda baza 

mavjud boʻlgan degan fikrni uygʻotadi. Haqiqatan ham pol qayta ochilganda kuchli profillangan 

baza qiya va biroz yumaloqlashtirilgan yostiqsimon shakl aniqlangan. Bazaning asosidan 

kichik, qirra kesimli yarim silindr shaklidagi valik chiqib turadi, uning yuqori qismida ustunni 

oʻrab turgan halqaga tutashadi. Bazis gʻishtlarning “qirrasi bilan” terilgan boʻlsa, halqa va valik 

gʻishtlarning “yassi” terilgan holatida barpo etilgan. Yuzasi silliq va yaltiroq qilib ishlangan. 

Bazaning ostida 2 metr tomonlarga ega boʻlgan kvadrat plintus joylashgan boʻlib, u yarim 

gʻishtlardan (26 × 19 × 5 sm) “qirrasi bilan” terilgan va perimetri boʻylab albastr bilan suvalgan. 

Kapitel mavjud emas. Kamarning tayanch nuqtalari yaxlit yogʻoch yostiqchaga (qalinligi 10 sm) 

oʻrnatilgan. Yogʻoch juda yaxshi holatda saqlangan. Ustunning umumiy balandligi, yostiqchasi 

bilan birga, 3 metrni tashkil etadi. 

Ustunlar orasidan va ustunlardan devorlarga oʻtkir yoysimon kamarlar oʻtgan. Kamar 

egri chizigʻining boshlanish joyidan boshlab pushti tusli mayda pishiq gʻishtlar (21 × 21 × 3 sm) 

yassi holatda terilgan. Kamar, timpan va gumbaz esa qoramtir rangli va biroz yirikroq pishiq 

gʻishtlardan (24 × 24 × 4 sm) qurilgan boʻlib, 10 qator terim jami 60 sm ni tashkil etadi. Kamar 

ganch (alebastr) aralashmasida ishlangan. Ustki qismdan kichik bir terim boʻlagi paytdan 

boshlanib, gʻishtlar normaga muvofiq, kamar egri chizigʻiga mos holda joylashtirilgan, yuqori 

qator gʻishtlari kamar sirtiga parallel qilib qoʻyilgan va terim “kesma boʻlaklar” usulida 

bajarilgan. Kamar ostidagi sofitning kengligi 1.25 m. Terim yuzasi ganch bilan silliqlangan. 

Bazaning katta kamarlari ostida avvalgi yogʻoch tirgaklarning izlari qolgan boʻlib, ularning 

ustiga podium (maydoncha) joylashtirilgan. 

Markaziy gumbazni koʻtaruvchi kamarlarning bezaklari oʻziga xos boʻlib, ular noyob 

haykaltaroshlik detallari bilan jihozlangan. Ushbu detal quyidagi usulda bajarilgan: kamar 

qoshlariga ganch bilan tekis qatlamdagi yassi gʻishtlar terilgan boʻlib, ularning kengligi 1 m ni 

tashkil qiladi. Toʻrt gʻisht qosh qismidan normal tarzda chiqib turadi, ularning ikki chekkasi 

qoplama ichiga oʻrnatilgan, oʻrta ikkisi esa ganch bilan mahkamlangan. Chiqib turgan 

gʻishtlarning yon tomonlariga yana bir qism gʻisht qoʻshilgan boʻlib, natijada ganch bilan 

qoplangan holda kesimda uchburchak shakl hosil boʻlgan. 

Har bir kamar yoyi oʻzining ustidagi panjaralarni koʻtaradi. Ularning shakli bir xil emas, 

janubiy va shimoliy kamarlarda panjaralar yumaloq shaklda tugaydi, shuning uchun kontur 

uchburchak shaklni eslatadi, gʻarbiy va sharqiy kamarlarda esa shakl toʻgʻri chiziqli va oʻtkir 

burchakli boʻlgan. Shakllarning ixchamligi tufayli birinchi variant eng yaxshi saqlanib qolingan. 

Bunday bezaklar oʻziga xos boʻlib, Oʻrta Osiyo yodgorliklarida boshqa hech qayerda 

uchramaydi. Panjaralarning yaxshi saqlanganligi kamar egri chiziqlarining qurilish texnikasini 

aniqlash imkonini beradi. 

Katta kamar uch markazdan qurilgan boʻlib, uning konturi toʻrtburchakka sigʻdirilgan. 

Kichik yoylarning markazlari diagonallar kesishgan nuqtada, kamar pastki darajasida 

joylashgan, katta yoyning markazi esa toʻrtburchakning poydevorida, baza halqasining 

darajasida joylashgan. Kamarlarning egri chiziqli qurilishi toʻrtburchak shaklda joylashtirish 

usuli orqali amalga oshirilgan boʻlib, bu usul arab istilosi davrida ham qoʻllanilgan. Kichik 

yoyning egri chizigʻi boshqa usulda qurilgan: radius-vektor usuli qoʻllanilgan boʻlib, u ham uch 

markazli usulga asoslangan, baʼzilari yoy oʻqi ustida, boshqalari esa pastki nuqtada joylashgan. 

Timpan loy aralashmasida boʻsh chokli (pustoşovka) usulida barpo etilgan, gumbaz esa ganch 

bilan ishlangan. Gʻisht terimi nisbatan beparvo bajarilgan, baʼzi choklar toʻldirilmagan, ayrim 

joylarda esa oqroq aralashma sirtga chiqib qolgan. Gumbaz ostida oldingi qavat va bir necha 

chiqib turgan gʻishtlar mavjud, devorda esa qavat mavjud emas. 

Janubiy, shimoliy va gʻarbiy tomonda “balxi” gumbazlari koʻtarilgan. Ushbu turdagi 

gumbazlar bajarilishning soddaligi bilan ajralib turadi. Gʻishtlar egri qatorlar shaklida 

joylashtirilgan boʻlib, burchaklarda uchrashib, oʻrtada ikki kesishgan chok hosil qilgan. Hazora 

masjididagi balxi gumbazlarining balandligi katta boʻlib, u gumbaz kengligining choragidan 

oshadi. Uzoq masofani kamaytirish maqsadida kichik kamarlarda sezilarli darajada tashqariga 

chiqib turgan karniylar tashkil etilgan, ular oʻziga xos shakldagi gʻisht terimi bilan bajarilgan 

boʻlib, primitiv stalaktitlarni eslatadi. Ushbu stalaktitlar konstruktsiyaning talablariga muvofiq 

yuzaga kelganini koʻrsatadi. Bu yerda stalaktitlar gumbazni qoʻllab-quvvatlashda haqiqiy rol 

oʻynaydi. Bir necha asr oʻtib, ular plitka yoki ganch bezaklariga aylanadi. 

Xazora masjididagi gumbazlarning stalaktitlari oʻziga xos koʻrinishga ega boʻlib, toʻrt 

taglik qavati gʻishtdan “kartochka uyi” uslubida terilgan, uning ustidagi terim burchaklarda 

chiqib turadi va ganch bilan mahkamlangan, “qush dumiga oʻxshash” shakldagi gʻisht bezak 

bilan yakunlangan. Nishaning orasida esa chiqib turgan qavatma-qavat gʻisht konsollar mavjud. 

Janubiy va shimoliy gumbaz stalaktitlari bir xil boʻlsa-da, gʻarbiy gumbaz stalaktitlari biroz farq 

qiladi. U yerda konsolning yuqori qismi yumaloq kanallik bilan taʼminlangan boʻlib, nishaning 

ramkasini uzluksiz lentaga aylantiradi, va “qush dumi” qavatma shaklga ega. Shuni taxmin 

qilish mumkinki, hozir mavjud boʻlmagan sharqiy gumbaz karnizi ham shu kabi xususiyatga 

ega boʻlgan, yaʼni kamarlar bilan bir xil tarzda zaldagi qarama-qarshi qismlarning detallariga 

mos kelgan. 

1940-yilda Deggaron masjidi ekspeditsiya aʼzolari tomonidan koʻzdan kechirilganida 

konsol jiddiy darajada zararlangan, uning butun holdagi namunasi hech qayerda saqlanib 

qolinmagan. Hazora masjididagi stalaktit esa nisbatan kichik hajmga ega, shaklan nafis boʻlib, 

ganch yoki toshdan ishlangan. U keyingi asrlarga oid yodgorliklarda kuzatiladigan anʼanaviy 

shakllardan farq qiladi. Uning yirikligi sababli modul sifatida butun gʻishtdan foydalanilgan. Shu 

bilan birga, mazkur stalaktitni keyingi davr arxitekturasida uchraydigan yanada murakkab 

dekorativ festonlarning dastlabki prototipi sifatida baholash mumkin. Masjidning janubi-

gʻarbiy va shimoli-gʻarbiy burchaklarida joylashgan gumbazlar halqasimon terimga ega boʻlib, 

sferakonik shaklda va baland koʻtarilgan holda barpo etilgan. Gumbazning poydevori kichik 

yopiq yoylar ustiga tayangan. Burchak qismidan gumbazga oʻtish oddiy, biroq nafis stalaktit 

koʻrinishidagi parus yordamida amalga oshirilgan. Janubi-gʻarbiy va shimoli-gʻarbiy 

gumbazlarning stalaktitlari esa ayrim detallari jihatidan bir-biridan farqlanadi. 

Masjidning markaziy gumbazi tromplar ustiga koʻtarilgan boʻlib, tromplar tekis yoyli 

nishalar bilan almashib joylashgan. Konstruksiya arxaik va oʻziga xos boʻlib, tromp gumbaz 

qobigʻiga botirilgan hamda odatdagi sakkizburchak emas, balki oʻn ikki burchak prinsipi 

asosida boʻlingan. Shu bois archivolt ham bir tekislikda yotmaydi. Tromp yopiq kamar shaklida 

bajarilgan boʻlib, u archivoltga qiya tarzda terilgan boʻlaklardan tashkil topgan. Periferik 

gumbazlardagi detallar bilan solishtirilganda, ushbu element biroz sodda ishlangan va usta 

hunarmandlarning bu turdagi konstruktiv yechimga yetarlicha koʻnikmaganidan dalolat 

beradi. Shunga qaramay, markaziy zal kompozitsiyasida aynan shu qatʼiy bezak hurmatga loyiq 

boʻlib, umumiy butunlikni taʼminlaydi, stalaktit detallar esa kompozitsiyaga nozik bezak 

unsurlarini qoʻshadi. 

Gumbazning poydevori ikki qator gʻisht qalinligida terilgan boʻlib, pastki qismining oʻrta 

bosqichidan boshlab qalinlik bir qator gʻishtga tushirilgan. Gumbazning yuqori qismida terim 

yuzasi egri chiziqlarning yoʻnalishini biroz oʻzgartirib, yuqoriga tomon koʻtariladi; zenit 

qismida esa dumaloq oyna qoldirilgan. Oynaning halqasi 19 × 26 sm oʻlchamdagi yarim 

gʻishtlardan terilgan. Oyna teshigi ganchdan ishlangan lampa bilan himoyalangan boʻlib, u toʻrt 

choʻzinchoq teshikka ega. Lampaning ustki qismi keramika bilan qoplangan va uning ustiga 

seriyali tarzda joylashtirilgan, shar shakliga yaqin qotirilgan bezaklar oʻrnatilgan. Lampalar 

hamda ularning yuqori qismi, koʻrinib turibdiki, keyingi davrlarga oid elementlarni koʻrsatadi. 

Gumbaz poydevorining janubiy tomonida oyna ochilgan. Janubiy va shimoliy balxi 

gumbazlarida har birida ikki oyna mavjud boʻlib, ulardan asosiy gumbazga yaqin boʻlganlari 

hozirda yopilgan. Boshqa gumbazlarda esa oyna mavjud emas. 

XX asrda masjidning sharqiy qismi qayta qurilganda, ustalar eski qoplama shakllarini 

takrorlamay, butunlay boshqa texnik usullarga murojaat qilganlar (6-rasm). Natijada binoning 

yagona arxitektura koʻrinishi izdan chiqqan. Shunga qaramay, yangi gumbazlar mahorat va 

ehtiyotkorlik bilan bunyod etilgan. Sharqiy tomonning oʻrta gumbazi stalaktit koʻrinishidagi 

karnizlar ustiga tayangan boʻlib, uning pastki qismi egri qoshli kamarlar orqali kvadrat shakl 

hosil qilgan. Ushbu gumbazning konstruksiyasini aniq bir toifaga kiritish qiyin, biroq uning 

xususiyatlari egilgan xochsimon tonirga yaqin. Chekka gumbazlar va paruslar esa odatiy 

konstruktiv yechim shunday ataladigan “chor-ravoq” tizimini aks ettirgan. Gumbaz terimi 

aniqlik bilan bajarilgan boʻlib, choklar sirtidan chiqib turmaydi. Karniz va paruslar ganchdan 

ishlangan halqalar bilan bezatilgan boʻlib, bu bezaklar konstruksiyaning naqshini samarali 

ravishda taʼkidlaydi. 

Qoplamaning ogʻirligi devor va ustunlarga tushgan. Eski devorlarning qalinligi yuqoriga 

qarab keskin kamaygani sababli, tonirlardan kelib chiqadigan yon bosim ayniqsa xavfli 

hisoblanadi. Shu bois periferik gumbazlarga balandroq koʻtarilish berilgan boʻlib, bu 

konstruktiv yechim yon bosimni yumshatishga xizmat qiladi. Chekka gumbazlarning bevosita 

bosimidan tashqari, devorlar ogʻirlik va yon bosimni kamarlar orqali qabul qiladi. Gumbaz 

ostidagi devor qismlari konstruktiv jihatdan eng masʼul zonaga kirganligi uchun, ularni pishiq 

gʻishtdan qurilgan deb taxmin qilish mumkin. Biroq bu faqat qisman tasdiqlanadi: gumbaz 

ostidagi 72 sm balandlikda tashqi tomondan koʻrinadigan qatlam pishiq gʻishtdan iborat boʻlsa-

da, undan pastroq qism xom gʻisht terimidan boshlanadi. Devorlarning konstruktiv tuzilishini 

oʻrganish bu taqsimot barcha kamarlar uchun xos ekanligini koʻrsatadi. 

 

Deggaron masjidi restavratsiyadan oldingi holati (6-rasm) 

Masjid poydevorini aniqlash maqsadida uchta qazish ishlari olib borilgan. Ulardan 

ikkitasi binoning ichki qismida joylashgan: biri janubiy devor boʻylab (gʻarbiy eshik yaqinida) 

3 metr uzunlikda, ikkinchisi esa shimoli-gʻarbiy ustun poydevori ostida. Qazish natijasida 

binoning dastlab loydan qurilgan qismi aniqlangan boʻlib, u hozirgi pol darajasidan 40–50 sm 

pastda va ustun poydevorining yuqori darajasidan 5 sm pastda joylashgan. Qadimgi pol 

sathidan 10 sm yuqorida yana bir pol qatlamiga duch kelinadi, u keyingi davrga oid boʻlib, loy 

bilan suvalgan. Devorlarni ochish jarayonida 1,17 m balandlikdagi poydevor (sokol) 

aniqlangan. U ikki xil usulda qurilgan, pastki qismi 33 sm balandlikda tosh va loydan (daryo 

boʻrtmalari, suv bilan yumalangan toshlar va konglomeratlardan) iborat, yuqori qismi esa 

pishiq gʻisht va loydan terilgan. Sokol poydevorining balandligi binoning dastlabki pol sathiga 

toʻgʻri keladi. Ikki devorda ham taxminan shu balandlikdagi taglik (sokol) kuzatiladi. Sokolning 

kengligi devorning ichki va tashqi yuzalari bilan bir tekisda. Masjidning poydevori loydan 

qurilgan boʻlib, ushbu qurilish usuli bugungi kunda ham mahalliy turar joylarda qoʻllaniladi va 

yirik yodgorliklarda ham uchratish mumkin. 

Biroq binoning shimoli-gʻarbiy burchagida olib borilgan tashqi qazish ishlari natijasida 

daryo toshi, konglomeratlar va loy bilan biriktirilgan gʻisht boʻlaklaridan tashkil topgan 

poydevor ochilgan. Gʻisht terimi beparvo terilgan boʻlib, yirik boʻlaklari orasida ohak qatlamlari 

kuzatiladi. Ushbu qismdagi poydevor chuqurligi taxminan 80 sm ni tashkil etgan. Sokolning 

tuzilishi deyarli janubiy devordagiga oʻxshash, 75 sm balandlikdagi gʻisht qatlamining ostida 

poydevor bilan bir butunlik hosil qiluvchi tosh qatlami joylashgan. Tosh va gʻisht aralashidan 

iborat ushbu ishning umumiy balandligi 1,20 m ga teng. Ushbu qismda tosh poydevor 

qoʻllanilganining tabiiy sababi mavjud. Masjidning shimoli-gʻarbiy burchagi qalʼa burchagiga 

yaqin joylashgan boʻlib, gʻarb tomonga qarab yer sathi pasayadi. Natijada yomgʻir suvi qalʼa va 

masjid devorlari orasida toʻplanib, aynan shu yoʻnalishda oqib chiqadi. Shu sababli poydevorni 

mustahkamlash zarur boʻlgan. Janub va sharq tomonda esa tuproq sathi hozirgi pol darajasidan 

deyarli farq qilmagan. 

Agar devor poydevorlari alohida mustahkamlik namoyon etmasa, ustun poydevorlari 

bundan keskin farq qiladi. Shimoli-gʻarbiy ustun yaqinida olib borilgan qazish ishlari shuni 

koʻrsatdiki, ustun poydevorining asosi dastlabki pol sathidan deyarli 2 metr pastda joylashgan. 

Ustun poydevorining plintasi ostida albasterga yotqizilgan uch qator gʻishtning tekis qatlamlari 

aniqlangan, undan pastda esa loy bilan biriktirilgan gʻisht boʻlaklaridan iborat qatlam mavjud. 

Plintadan yarim metr pastda tasodifiy joylashtirilgan tosh plita uchragan. Poydevorning 

umumiy balandligi (uch qator tekis terilgan gʻisht qatlamini ham hisobga olganda) 1,80 metrni, 

kengligi esa plinta oʻlchamiga teng 2 metrni tashkil etadi. 

Ustunlar ostida mustahkam poydevorning mavjudligi binoning konstruktiv sxemasining 

statik prinsiplarini aniqlashga imkon beradi. Ustunlar va arkalar asosiy yuk koʻtaruvchi 

konstruksiyani tashkil etadi, devorlar esa ikkilamchi element sifatida xizmat qiladi. Shu sababli 

arkalar ostiga bir nechta qatlam pishiq gʻisht yotqizilgan boʻlib, bu yukni shunday darajaga 

tushirish imkonini beradi, qayerda devorlarning xom gʻisht ishlovi pastga qarab kengayganligi 

sababli yetarlicha mustahkamlikka ega boʻladi. Masjidning nisbatan yaxshi saqlanganligi, uning 

yoshini hisobga olganda, deyarli butunlay ustunlar va arkalar binoning asosiy konstruktiv 

skeleti tufayli ekanini koʻrsatadi. Umuman olganda, masjidning konstruktiv tizimi ixcham, 

mantiqiy va binoning ichki maydonini toʻsib qoʻymaydigan tarzda tashkil etilgan. Ichki 

maydonning asosiy oʻlchamlari quyidagicha: shimoldan janub oʻqi boʻyicha kengligi 13,40 m, 

markaziy maydon 5,40 × 5,40 m, dastlabki pollardan bosh kuboning zenitigacha boʻlgan 

balandlik 11,30 m, balxiy kuboning balandligi esa 9,50 m. 

Masjidning ichki maydon nisbati maʼlum matematik qonuniyatlarga boʻysunadi. 

Masjidning asosiy boʻlinish tizimi quyidagicha izohlanadi. Kompozitsion tuzilmalarning asosi 

sifatida kvadrat yotadi, bu avvalo reja umumiy konfiguratsiyasiga mos keladi. Ustun oʻqlarining 

orasidagi masofa bino kengligining taxminan yarmiga teng (chekinish — 20 sm). Katta arkaning 

balandligi ustun oʻqlari orasidagi masofaga teng. Ustunning balandligi, podushkasi bilan birga, 

kichik arkaning oʻqiga teng, soʻnggi arkaning balandligi (arkivoltni ham hisobga olganda) ikki 

oʻq balandligiga teng, yaʼni ikki oʻq balandligidagi toʻgʻri toʻrtburchakka sigʻadi. Podushkadan 

eng yuqori qismigacha kichik arka oʻqida qurilgan kvadratning diagonali boʻyicha oʻlchov 

olinadi. Shunday qilib, binoning barcha qismlari nisbati mutlaqo tasodifiy emas, balki maʼlum 

metrik sxemaga boʻysunadi. 

Devorlarda ganch qoplamasi izlari aniqlanmagan. Ehtimol, devorlar loy va shagʻaldan 

qoplangan boʻlib, bezaklardan mahrum boʻlgan. Mavjud maʼlumotlarga asoslanib, mehrobning 

dastlabki koʻrinishi haqida aniq xulosa chiqarish imkoni yoʻq. Pol qatlamining ustma-ust 

tushishi va ustun taglarini yashirib qoʻyishi nafaqat ularning holatini buzadi, balki binoning 

nisbiy konstruktiv proporsiyalariga ham salbiy taʼsir koʻrsatgan. 

Umuman olganda, masjid qayta qurilishlarga qaramay, yaxlitlik taassurotini saqlab 

qolgan. Uning kuchli va qatʼiy shakllaridan chuqur qadimiylik ruhiyati seziladi. Shakllar oʻzining 

uygʻun soddaligida oʻziga xos jozibaga ega. Shu bilan birga, masjid shunday turdagi inshootlarga 

kiradi, tashqi bezagi oddiy boʻlsa-da, arxitekturaning ifodali vositalari ichki makonda 

jamlangan. Markaziy Osiyoda bunday yodgorliklar kam uchraydi. Ulardan, Hazora masjididan 

tashqari, xususan XIII asrda Fargʻona vodiysida joylashgan Safid-Bulon ham kiradi, bu yerda 

tashqi koʻrinishning soddaligi ganj bilan nozik oʻyilgan boy interyer bilan uygʻunlashgan. Tashqi 

cheklanish binoning hajmli va ifodali koʻrinishiga xalaqit bermaydi, bu xususiyat yuqorida tilga 

olingan har bir yodgorlikda maʼlum darajada namoyon boʻladi. 

Hazora masjidi devorlarning silliq va qatʼiy yuzasi hamda qubbalarning haykaltaroshligi 

va oʻziga xosligi bilan eʼtiborni tortadi. Biroq eng yuqori badiiy ifodalik masjidning ichkarisida 

namoyon boʻladi. Masjidning ichki qismi qatʼiy va ravshan, kuchli va bir vaqtning oʻzida ixcham 

arxitekturani tashkil etadi. Bu yerda bezak mavjud emas, lekin buning uchun afsuslanishga 

hojat yoʻq, chunki inshootning qatʼiy uslubiga ortiqcha bezak mos kelmaydi. Meʼmor faqat bitta 

no-konstruktiv bezakka yoʻl qoʻygan, bu arkadagi nishab (relyef) hisoblanadi. Masjid shakllari 

qayerdan olinganligi va ushbu ajoyib masjidni bunyod qilgan ustalarni qaysi namunalar 

ilhomlantirgani qiziqarli holat. Avvalo, toʻrt ustunli, toʻqqiz kubbali zalning oʻziga xos turining 

ildizlarini aniqlash muhim ahamiyatga ega. 

Gʻishtli toʻrt ustunli masjid turi deyarli IX–XII asrlarda Markaziy Osiyoda keng tarqalgan. 

Deggaron masjididan tashqari, bunday yana ikki yodgorlik maʼlum: qadimgi Termizdagi toʻrt 

ustunli Chor-Ustun va XII asr Buxorodagi olti ustunli Magoki-Attor (uning ostida IX asrga oid 

shunday bino qoldiqlari kuzatiladi). Bizni aynan toʻrt ustunli variant qiziqtiradi [15-18]. Ushbu 

variant hech qaysi darajada dastlabki arab masjidlarining hovlili turiga mos kelmaydi, 

shuningdek, dastlabki oʻrta asr Eron yodgorliklari orasida ham unga oʻxshashini uchratish 

qiyin, garchi u yerda koʻp ustunli masjidlar odatiy boʻlgan boʻlsa-da. Shunday qilib, uning 

mahalliy islomgacha boʻlgan ibodatxona meʼmorchiligi anʼanasi bilan bogʻliqligiga shubha yoʻq. 

Markaziy Osiyo hududidagi musulmonlikkacha boʻlgan ibodatxonalar meʼmorchiligi 

haqida hozirgacha juda kam maʼlumot mavjud. Eng birinchi ishonchli ibodatxona yodgorliklari 

VII asrga oid boʻlib, qadimgi Panjikent shaharchasida 1947–1950-yillarda olib borilgan qazish 

ishlari natijasida ochilgan ikki bino hisoblanadi. Ushbu ibodatxonalar, ehtimol, moniylik yoki 

zardushtiylik anʼanasiga mansub boʻlgan boʻlishi mumkin. Panjikent ibodatxonalarining asosiy 

qismi toʻrt ustunli zal boʻlib, garchi u yogʻoch ustunlarga ega va sharqiy tomondan erkin ochiq 

boʻlgan boʻlsa-da, Hazora masjidining shakllaridagi mahalliy meʼmoriy merosning 

davomiyligini tasdiqlaydi[8-49]. 

Adabiyotlarda Deggaron masjidi Sosoniylar davridagi olov ibodatxonasi bilan, xususan 

Gira yaqinidagi ibodatxona bilan solishtiriladi. Ushbu ikki yodgorlikning oʻxshashligi aniq 

seziladi. Garchi masjidning meʼmorchiligi konstruksiyani yengillashtirish, ichki maydonni 

kengaytirish va detallarga boylik kiritish nuqtai nazaridan katta yutuq boʻlsa-da, ichki makon 

kompozitsiyasida asosiy oʻxshashlik mavjud, toʻrt ustun tizimi, ularning arkalar orqali bir-

biriga va devorlarga bogʻlanganligi, shuningdek qubbalarning markazda va burchaklarda 

joylashganligi. Toʻgʻridan-toʻgʻri bogʻliqlik yoki nusxa koʻchirishlar mavjudligini aniqlamasdan, 

ushbu oʻxshashlikni qadimgi Eron va Markaziy Osiyo olov ibodatxonalari funksional 

dasturining umumiyligi bilan izohlash mumkin. 

Hazora masjidi hech qanday xorijiy namunalar bilan bogʻliq emas. Bu tabiiy, chunki 

mazkur ibodatxona turi Markaziy Osiyo hududida shakllangan va bu mintaqa zardushtiylikning 

markazi boʻlgan. Olovga sigʻinish anʼanalari oxirgi vaqtgacha Pomir togʻlaridagi tojiklarning 

ibodatxonalarida oʻz ifodasini topgan [1-58]. Toʻrt ustunli markaziy qubbali bino gʻoyasi esa 

shu hududlarning turar-joy meʼmorchiligi anʼanalari asosida shakllangan boʻlishi mumkin, bu 

yerda hozirgacha toʻrt ustunli va yogʻoch qubbali uy turi mavjud. Soʻnggi qubbaning shakli baʼzi 

joylarda tekislikdagi xalq meʼmorchiligida oʻz aksini topgan. Shu tarzda ibodatxonalar ham 

qurilgan. 

Toʻrt ustunli zal gʻoyasini uning funksiyasi va konstruksiyasidan qatʼi nazar tahlil 

qiladigan boʻlsak, uning universalligi va Yaqin Sharqning qadimgi meʼmorchiligida keng 

tarqalganligini taʼkidlash lozim (Ahmoniy saroylari va ibodatxonalari, Parfiya Nisadagi toʻrt 

ustunli zal va boshqalar) [12-29]. Toʻrt ustunli qubbali kompozitsiya Kavkaz arxitekturasida 

ham muhim rol oʻynagan. Arman ibodatxonasining xususiy sxemasi jamatun yoki narva (kirish 

zali) toʻrt yirik dumaloq ustunli kvadrat xona boʻlib, ustunlar zenitida teshik orqali qubbani 

ushlab turadi. Misol sifatida Gegartadagi Sanain, Papak va Ruzukana jamatunlarini keltirish 

mumkin. Jamatunlar XI–XIII asrlardagi arman meʼmorchiligiga xosdir [14-8]. 

Shunday qilib, toʻrt ustunli zalning yuqoridan yoritilgan arxitektura-konstruktiv turi 

qadimdan boshlangan boʻlib, Markaziy Osiyo va Kavkaz hududida rivojlanganligini qayd etish 

mumkin. Birinchi va ikkinchi variantlar maʼlum mahalliy oʻziga xosliklarga ega boʻlsa-da, asosiy 

oʻxshashlikni namoyon qiladi. Shuni taʼkidlash lozimki, ular ikkalasi ham umumiy ildizlarga ega. 

Avval mavjud boʻlgan, hozirda rad etilgan bir nazariya shunday boʻlgan, jamatunlar arxaik 

“darbozi” turidagi uylaridan kelib chiqqan. Dalillarni muhokama qilmasdan, shu yerda eng 

muhim jihatga eʼtibor qaratish lozim, jamatunlarning eng asosiy xususiyatlaridan biri yogʻoch 

qubbani toshda taqlid qilish boʻlib, aytib oʻtilgan uy turiga bogʻliq. Shu tarzda Hazora masjidi va 

jamatunlar oʻrtasidagi oʻxshashlik genetik jihatdan izohlanadi. Toʻrt ustunli ibodatxona turi 

qadimgi rus meʼmorchiligida, qadimgi slavyanlarda va keyinchalik gʻarbda ham uchraydi, lekin 

bu yerda solishtirish bilan shugʻullanish maʼnosizdir [6-35]. 

Markaziy Osiyo meʼmorchiligida pishiq gʻishtdan bunyod etilgan ustunli arkalari 

rivojlanmaganligini koʻrish mumkin. Bu holatni tasdiqlovchi ishonchli misollar sifatida 1399-

yilda qurilgan Bibi-Xonim masjidi marmar va qumtosh ustunlari bilan, shuningdek, 

Gʻazgʻondagi soʻnggi koʻp qubbali masjid marmar dumaloq ustunlari bilan ajralib turadi. XX 

asrda barpo etilgan Namangandagi Ataullaxon-toʻra masjidi ham mazkur anʼanaga kiradi. Uning 

qubbasi toʻrt dumaloq gʻisht ustuniga oʻrnatilgan boʻlib, bino fayans naqshlari bilan bezatilgan. 

XIX–XX asrlarda toʻqqiz kubbali masjidlar kam uchraydi. Ularda qubbalar odatda turlicha 

diametrga ega boʻlgan hamda kvadrat kesimli pilyonlarga tayanadigan konstruktiv yechimlar 

qoʻllangan. Bunga Xivadagi Said Niyoz masjidi misol boʻla oladi [5-55]. 

Deggaron masjidining uslubiy va konstruktiv xususiyatlariga toʻxtaladigan boʻlsak, 

aytish kerakki, konstruktiv jihatdan masjid oʻziga xos oʻringa ega. Markaziy Osiyo yodgorliklari 

orasida toʻliq mos keladigan masjid namunalar mavjud emas. Shunday original xom gʻisht 

devorlar, ustunlar, arkalar va pishirilgan gʻishtdan qubbalar tizimiga ega yirik inshootlar 

maʼlum emas. 

Arxitektura va dekorativ xususiyatlari nuqtai nazaridan Deggaron masjidi oʻz 

shakllarining butun majmuasi bilan Movarounnahr yodgorliklaridan birortasi bilan yaqin 

oʻxshashlikka ega emas. U uslubiy jihatdan ham Ismoil Somoniy maqbarasi kabi inshootlar bilan 

bogʻlanmaydi. Deggaron masjidida qatʼiy asketizm, devorlar va tashqi bezakning deyarli 

butunlay yoʻqligi kuzatiladi, Somoniy maqbarasida esa bino ichida ham, tashqarisida ham 

murakkab gʻisht naqshlari bilan kuchli bezak ishlangan. Ikki yodgorlikka xos yagona umumiy 

belgi pishirilgan gʻishtning ochiq fakturasidan foydalanish boʻlib, bu mongollardan avvalgi 

meʼmorchilik anʼanalariga xos xususiyatdir. Shunga qaramay, mazkur yodgorliklar orasida 

maʼlum darajada bilvosita bogʻlanish mavjud boʻlib, ular quruvchilariga, ehtimol, qisman boʻlsa-

da, yagona manbadan ilhom berilgani taxmin qilinadi. 

Masala shundaki, Ismoil Somoniy maqbarasidagi kichik burchak qubbalari rudimentar 

xususiyatga ega boʻlib, ular toʻqqiz qubbali tizimning aks-sadosi sifatida namoyon boʻladi. 

Devorlarning yuqori qismidagi arkali, oʻyinchoq koʻrinishidagi galereya esa olov 

ibodatxonalariga xos dumaloq galereyaning rudimenti bilan yaqin oʻxshashlikka ega. Hazora 

masjidida ushbu element ichki makon tarkibiga singib ketgan boʻlsa, Somoniy maqbarasida u 

yuqoriga koʻtarilgan, bezak vazifasini bajaradi va qisman yoritish funksiyasini ham ado etadi. 

Gertsfeldning fikricha, Eronning dastlabki musulmon maqbaralari olov ibodatxonalari 

namunasi asosida bunyod etilgan boʻlib, ularning markazida maqbara joylashgan, markaziy 

maydon atrofidagi galereya esa marosimiy aylanma harakatni amalga oshirish uchun xizmat 

qilgan. Shreder ham Ismoil Somoniy maqbarasining olov ibodatxonalari bilan yaqinligini qayd 

etadi [3-7]. Biroq hozirgi holatida maqbara tayanch konstruksiyalariga ega boʻlmagan, toʻrt 

ochiq arkali kvadrat reja asosidagi yagona qubbali ibodatxona turiga yaqinroq koʻrinadi [2-4]. 

Shunday boʻlsada, mavze va masjidning kompozitsion uslublari orasida bevosita 

yaqinlik mavjud emas. Ularni qoʻshni Raboti Malik (XI asr) yoki Karmanadagi Mirsaid Baxrom 

mavzesi (X–XI asrlar) bilan oʻxshashligini aniqlash imkoni yoʻq. Movarounnahr geografik va 

xronologik jihatdan uzoqda joylashgan yirik yodgorliklarida ham parallel izlash foydasiz. 

Deggaron masjidining shakllari aksincha, Saljuqiylar hukmronligi davridagi Shimoliy Xorazm 

arxitektura uslubiga yaqinlashadi. Bu yaqinlikni Chaorjoʻ (qadimgi Amul)dan 170 km 

masofada, Amudaryo chap sohilidagi Daya-Xatun raboti xususiyatlari bilan solishtirish orqali 

tasdiqlash mumkin, deb A.M. Pribitkov oʻz maqolasida koʻrsatgan. Albatta, oʻxshashlikni faqat 

reja va umumiy kompozitsiyada izlash maqsadga muvofiq emas, chunki binolar butunlay turli 

funksiyalarni bajargan [13]. 

Deggaron masjidining detallari bilan Doya-Xatunning tegishli konstruksiyalarini 

solishtirish ularning ajoyib oʻxshashligini koʻrsatadi. Ushbu detallarga stalaktit shaklidagi 

poyezdlar va karnizlar kiradi. Avvalo, masjidning stalaktitli konsol va karnizlari bilan rabotning 

bir qubbali xonasidagi karnizlar orasidagi yaqinlik koʻzga tashlanadi. Albatta, masjiddagi 

stalaktit shakllari ancha rivojlangan, puxta oʻylangan va detallarga boy boʻlib, bu yerda koʻp 

qavatli gʻisht chiqishi va konsollar orasidagi nislar mavjud; rabot karnizlari esa gʻishtning tishli 

chiziq boʻyicha burchak bilan yotqizilgan qavatlari koʻrinishida. Bundan tashqari, masjid 

karnizi balandligi boʻyicha ikki barobar kattaroq boʻlib, 18 qator gʻishtni egallaydi, Doya-

Xotunda esa faqat 9 qator mavjud. Eng muhimi shundaki, shunday turdagi karniz faqat ushbu 

ikki holatda maʼlumdir. 

Masjid va rabotdagi stalaktitli poyez shakllari detallashuv darajasi boʻyicha deyarli teng 

boʻlsa-da, ustaning eʼtibori masjidda asosan stalaktit guruhlariga qaratilgan, rabotda esa u eng 

yuqori qismga yoʻnaltirilgan. Stalaktitlar har ikkala yodgorlikda ham uch qavatdan iborat boʻlib, 

har qavatda uchta gʻisht mavjud; lekin Doya-Xotunda ular toʻgʻri kub shaklida boʻlsa, Hazorada 

nisbatan relʼefliroq va murakkabroq boʻlib, pastki qirrada kesma mavjud. Qubbali 

konstruktsiyaning ostki qismidagi oʻn ikki burchakli boʻlinishni Shimoliy Xurosonning boshqa 

yodgorligida, XI asrdagi Sarahsdagi Abul Fazl mavzesida ham uchratish mumkin. Biroq qubbali 

konstruktsiya oʻzi, tromplar orqali belgilanishsiz, mutlaqo arxaik xususiyatga ega [11-12]. 

Deggaron masjidining boshqa detallari tahlili butunlay boshqa meʼmorchilik sohalariga 

olib boradi. Shubhasiz, eng qiziqarli detal arkalarning original relyef bezaklaridir. Ularning 

maʼnosi baʼzi boshqa Markaziy Osiyo yodgorliklari bilan solishtirish orqali aniqlanadi. Avvalo, 

masjid arkalari bilan bogʻliq detallarda Zarafshon vodiysidagi mashhur Iskodar mehrobi tilga 

olinishi kerak, u Markaziy Osiyodagi eng goʻzal va eng qadimgi yogʻoch oʻymakorlik 

namunalaridan biri (X–XI asrlar). Mehrob arkasida nozik, uchburchak festonli ajurlar mavjud. 

Ushbu dekorativ forma namunasi Markaziy Osiyoda yagona boʻlmagan, buni Samarqanddan 

topilgan oxirgi yodgorlikdagi xuddi shunday festonli arka relyefi ham tasdiqlaydi [6-14]. 

Hazora masjidining arkalaridagi tishlar shunday festonlarning gʻishtda bajarilgan 

varianti hisoblanadi. Material shaklni aniq qayta tiklashga imkon bermagani sababli, festonlar 

archlar bilan emas, balki tekis boʻlaklar bilan ifodalanadi. Boshqa yodgorliklarda uch bargsiz 

restoncha arkalar misollari ham uchraydi, masalan, X asrdagi Mashad Masrian mehrobida, XIII 

asrdagi Safid Bulandagi Shoh Fazil mavzesidagi tromplarda va XIV asrdagi Sayfiddin 

Boxarziydagi yogʻoch oʻymakorlik maqbaralarida [8-49]. 

 

Deggaron masjidining XX asr boshlaridagi umumiy koʻrinishi (7-rasm) 

Agar Deggaron masjidining kompozitsiyasida arman jamatunlari bilan oʻxshashlik 

aniqlansa, arkalarning festonlari kabi detallarning Arman va Gruziya oʻrta asr meʼmorchiligida 

ham qiziqarli parallelini topish mumkin. U yerda ibodatxonalar fasadlari festonli arkali nishlar 

bilan boʻlingan. Toshda bajarilgan uchburchak festonlar shakli Hazora masjididagi bilan deyarli 

toʻliq mos keladi. Shu uslub ibodatxona ichki makonida ham uchraydi; masalan, Gruziya 

cherkovlaridagi ikonostas arkalari (Savane va Speti cherkovlari). Arkalarni festonlar bilan 

bezash uslubi Gruziya meʼmorchiligida XX asrgacha saqlanib qolgan, xususan, Tbilisidagi turar-

joy uylarning balkonlarida. 

Gʻishtda qadimgi bazaning profili bilan yaratilgan oʻziga xos talqin Baqtriya va Parfiya 

ellinistik meʼmorchiligining kechikkan aks sadosi boʻlib, u Markaziy Osiyoda koʻplab namunalar 

va taqlidlarni qoldirgan. Shu munosabat bilan arman jamatunlariga qaytish va ularning 

ustunlari bilan masjid ustunlari orasidagi katta oʻxshashlikni taʼkidlash lozim. Bu oʻxshashlik 

barcha detallarga ustun tanasi, poydevor va abaka taalluqlidir, kapitell bundan mustasno, 

chunki masjidda kapitell yoʻq, Hazora masjidida esa abaka yogʻochdan ishlangan. Ehtimol, bu 

oʻxshashlik klassika anʼanalarini qayta tiklash bilan izohlanadi. Bazani hisobga olmaganda, 

Deggaron masjidi ustunlarining strukturasu qadimgi Eron masjidlaridagi dumaloq ustunlarga 

juda oʻxshaydi [10]. 

Xulosa. Masjidning sanasi aniqlaydigan boʻlsak, baʼzi parallel misollar uni XI asr 

meʼmorchiligi bilan bogʻlaydi (stalaktit shakllari), boshqalari esa dastlabki oʻrta asr 

meʼmorchiligi shakllari bilan (asosiy qubbaning konstruksiyasi), yana boshqalari uni yuzlab 

yillar oldinga olib boradi (reja, bazaning ellinistik qoldiqlari). Qurilish sanasini aniqlash va 

uslubiy paralellarni oʻrganishda Markaziy Osiyoning keyingi yodgorliklariga Xorazm 

inshootlari, Iskodar mehrobi va shunga oʻxshash boshqa obyektlarga alohida eʼtibor qaratish 

lozim. Shuningdek, gʻishtda Qoraxoniylar turidagi mayda gʻishtlarning mavjudligi ham 

yodgorlikning xarakterli jihatlaridan hisoblanadi. 

Masjidning koʻrinishidagi arxaik xususiyatlar mahalliy anʼanalar barqarorligi bilan 

izohlanishi mumkin. XI asrda Buxoro markaziy maydonida haykallar sotilganligi maʼlum, XII–

XIII asrlarga oid zardushtiylik qabrlari ham mavjud. Katta ehtimol bilan aytish mumkinki, 

Zarafshon vohasidagi qadimiy oʻymakor ustunlar dastlab islomgacha boʻlgan ibodatxonalariga 

mansub boʻlgan [9-30]. Yuqorida taʼkidlangan barcha omillardan kelib chiqib, biz Yakubovskiy 

belgilagan sanadan keyinroq, yaʼni XI asrning birinchi yarmiga toʻgʻri keladigan sanani taxmin 

qilish mumkin, deb hisoblaymiz. Shu bilan birga, Hazora masjidi Markaziy Osiyo 

meʼmorchiligining eng nodir asarlari qatorida muhim oʻrin egallaydi. Unda mahalliy islomgacha 

boʻlgan meʼmorchilikning bir qator asosiy usullari Markaziy Osiyoning qadimiy madaniy 

qatlamlari bilan uygʻunlashgan. Bino turli shakllarda boʻlishiga qaramay, ularni quruvchi 

mohirlik bilan bir butun, uygʻun va harmonik obrazga birlashtirgan boʻlib, yangi arxitektura 

yoʻllarini izlashdagi ijodiy intilish yaqqol seziladi. 

